Diksonari Agelo i Diksonari Aposol

Nipori nakukus ss rani nipwrai
nogkiariien me (Diksonari)

Agelo: Nagelo me irsha nenimwin me

Kumwesan rino irsha kamho tukwini nari
min. Nagelo me kamhagnagini Kumwesan

fwe ia neiai (Mat 2:14). Nopin me nepwin
nagelo me hagkiari m nermama, mhavisau
pen minraha negkiariien ss Kumwesan
rokeikei mos tuharegi (Dan 9:20-23, Mak 16:5-8,
Luk1:26, Wok Me 1:9-11). Kumwesan ramarhi
pehe nagelo me kamhsuvehe mambhasitu ia
nsrmama ssmeame tuhsuvehi nimiruien rerin
(Hip 1:14).
Masts nagelo me nepwin nsha ikin hapwah no
tukwiniien nari m Kumwesan. Irsha nagelo

oroha me. Kani mwi irsha ms neremhs me.
[eremhs 1 in rasori ia nirsha naghin ns Setan.

Wok savei Setan mine nagelo me sovenhi

kamheikus ia nermama ia tenamtens me.
Irsha hopwash nokeikeiien ms narmama tuhsni

niperhienien ia Iesu Kristo (2Kor 4:3-4, Rev

20:1-3,7-8). Tukameven tukerarki pen nagelo

orsha me ia kwopun napw asori rausk rerin
ikin. Nermama semame kamhokurirs ia nagelo
araha me noaha tuksrarki pen mwi irsha hauven

ia kwopun naha (Mat 25:41).

Aposol: Nogkiariien i aposol nipwran in i
mo lsermama ss kinarhi pen in. Aposol riti
rauvehi nasoriien mamagkiari tukwini savei
lama asori ss rinerhi pen in. Iesu rimesuvei
pen nasoriien m nsrmama Ssvenhi twelef



Diksonari Elta ii Diksonari Epikurien me mine Stoik me

mo irsha aposol me sevenhi. Wok savei
aposol me sovai Iesu ro iaminhi irs. Irsha

hanstoni ia nenimenraha mos Iesu rinstui mwi
ia nemhoien sovenhi. Irsha hemoni irapw

nagkiariien amasan ssvenhi. Nens mharpwi

nousssimwinien vi me savel nakalasia me
ia kwopun me. Nens napin ripik irsha ho

nimtstien me ia niskaiien savei Nonimwin Ik-
inan. Nimtstien me nsha ho nukursnien i
mo nagkiariien amasan ssvai Iesu Kristo ro

niparhienien (Mak 16:19-20, Rom 15:19, Hip

2:4).

Iesu ratui mwi ia nemhosien ssvenhi. Nopin
nepwin rukurau nens, in rier irapw ti Pol
mokwein in ms in truvehi wok savai aposol.

Normama kuatia kuatia me nsha ikin remwhen
ia Panapas ss narmama kamhskwein irsha mas

aposol. Nori auar a hapkstoni mhs Iesu Kristo.
Nans nepin ssvsini nagkiariien nsha aposol ia
nakukus i Wok Me, nipwran rani ms nsrmama

me i twelef sovai Iesu hanaven irsha min. Nens
ia nakukus i, Pol rini mes in mwi aposol riti sevai

Iesu moats in ripkaven mhs iroha nermama me

noha twelef. Nskukus nsha ramogkiari pik ia

aposol mi Pita mine Pol. (Mat 10:1-4, Mak 3:13-

19, Luk 6:12-16).

Elta: Elta me iroha nams asori me kamhatui
ti nakalasia me ia nousssimwinien me
savenraha. (1Tim 3:1-7)

Epikurien me mine Stoik me: Irsha nahatan

me sgval nakur Kris fwe tui anan kamhstui
nipsrhienien. Ia nepin nosha Niutestamen

ramoagkiari irs nakur Kris hopik hanamesi pen
nahatenien ssvei nahaten me nsha. Epikurien
me hamani mes nukune nimiruien amasan in i



Diksonari Farisi iii Diksonari Herot

mos nermama tuhstui narimnari me ssmame
hamo isrmama riti rerin ramagien. Stoik

me hamoani ms rekem isrmama tramskeikei
momwur mMme rerin trapWah naglemen

mapwoh mwi namissien nari ausr a narsien

saVan%ﬁ rofo iro ramasan us roraha. (Wok Me

17:18

Farisi: Farisi me mine nahaton me ssvai loa
iroha nams asori me sovei nokur Isrel ia
nopin savai Iesu. Irsha haukursn amasan loa

me pam Ssmeme Kumwesan rimauvel pen
m Moses, nans mamhahaton ms nermama
tuhamokeikei mhesi pen sknekin loa me
pam nsha ia noien ss ratukwatukw amasan.

Iroha kamhahatsn mwi noien me mine loa
me nepwin Ssmeme kamripin pen ia loa ss

Kumwessn rimsuvei pen. Irsha hamoafisuts
pik iraha nanos rerinraha rirhi ms irsha hasori
ia nermama me pam. Irsha hameni ms noien
sovenraha ramasan. Mats nipsrhienien irsha
hapik kamho noien savei ksustkesus. Irsha

hanamwoaki Iesu nans mhokeikei ms tuhousi
spune in. 9vsini mwi nagkiariien i Satusi ia

diksonari i, _
Herot: Ia Niutestamen kamekwein nsrmama
kefs naghinraha i Herot.

(1) Herot asori. In kig savai nakur Jutia nopin
Iesu rinstui. In ramsmwur ms trousi spune
Iesunspininramouihi(Mat 2:1-22, Luk 1:9).

(2) Herot Antipas. In tini Herot asori. In
ramerimsnu ia tens Kalili nepin Iesu
ramaven mani irapw nagkiariien ssvel

Kumwessn mamo nimtstien me. = Herot
Antipas riri Herotias. In rinerhi pen

laruagen riti ssvenhi reven morai raka



Diksonari Hosana iv Diksonari Iesu

kenkapwea Jon Paptaes fwe ia kalapus (Mak

6:14-29). Nomo asori me savoal nakur Isrel
hamsuvehi Iesu mhauven ti Herot Antipas

mo in trini ms Iesu tramoakeikei memhs
(Luk 23:6-12).

(3) Herot Akripa sa rukupwon. In tini Aristopo-
las. Pisvni Herot Antipas. In rino nsrahaien
m nakalasia me nopin Iesu rinstui raka ia
nembhsien. Rinousi spune Jemes i pisvi Jon
(Wok Me 12:1-23).

(4) Herot Akripa sa resi pen. In tini Herot
Akripa ss rukupwan. Kurirs Pol revaen fwe Rom
mo Kig Sisa trakiri nagkiariien ssvenhi, Herot i
riregi nogkiariien savei Pol ia namri Festas (Wok
Me 25:13-26:2, 26:19,27-32).

Hosana: Kupwoan nipwrai nagkiariien i Hosana
kani mes uvehimiru. Nans kurirs irs nipwran
ruvehe mo agnagini us ni vivi.

Iomoti Isrmama: Nogkiariien i Ioamoti Iormama
in nahag riti. Iesu rani pik nagkiariien noha,
mani atukw a in. Iesu in lemati Iormama.
Nipwran ms in isrmama remwhen a ia kitaha,
mote nahag nsha ramahatsn pen mwi mos in
Kristo, isrmama i profet kupwasn me hamani
mo truvehe. Ia nsmoakrshaien ssvenhi Profet
Taniel rinstoni ismati isrmama riti reven
morer ia namri Kumwesan, nons Kumwesan
ruvei pen nasoriien min trerimsnu ia
nermama ia tene m tensmepam (Dan 7:13-
14).

Iesu: Nipwrai nohagilesu in iisrmama Ss rau-
vehimiru nermama. Kumwesan rinokwein
tini Meri mo Iesu ti nori ns ms in truvehimiru
nsrmama me ssvenhi muvehiraka nsrshaien
me sovonraha (Mat 1:21). Nahag me nepwin



Diksonari Iotukwininari v Diksonari Kofafau savai nisiaiien

saval Iesu kamokwein in ms Iesu Kristo,
Tini Kumwesan, Iamati Iarmama, Kwanakwus
saval Kig Tevit.

Iotukwininari: Ia nspin savei Niutestamen io-
tukwininari me sepamssps. Nepwin kinerkwi

torini irsha kamho ausr a wok ssvai isma
asori. JIotukwininari me nsha horeirei noien
natorigien atukw ssvenraha, mats isrmoapas

ramoerimsnu ia nirsha. Kani mwiirsha mo slef
me. Iotukwininari me nepwin mwi nsha ikin

kamho wok savel narmsps mate kamhouvehi
narokuien irs (Luk 15:19). Kipkarihi terini
mhs irsha moa irsha slef me, moats irsha haseni
a mo lsrmaps trini nskwan ti nirsha i nsne
irsha tuho rerinraha ragien a.

Isrel: Isrel nohag vi riti se Kumwesan rimsuvei
pen m Jekop tini Aesak mine Repeka. Kaha
saval Isrel in ns Epraham. Isrel tini isrman
twelef. Nono irsha i kaha kupwan me savai
nakur Isrel. Kwopun ss hamars ikin kani
mwi mo tens Isrel. Kupwen kani tiprsns i me
Kenan.

Kamel: In narimiru riti kamekure irs remwhen
ia hos. Mats in rupwinari ouihi a ia hos. In

ramwhen ti navsenien fwe kwopun akwesak-
wes ikin. Rapeki nari pam me kamo tinari ia
nimwherin.

Kofofau soval nisiaiien: Kofofau sevei nisiaien
Nakukue Ikinan ramsagkiari irs riti kefofau

kino ia nimwai nei ue tihinari me, nsne
kofofau pen ia kenkapwe isrmama riti ti
nagnoginiien in. Ramwhen ia isrmama riti

sa rovtenhi nermama ia najuien. Kafsfau riti
mwi in kafafau savai kig ss kino ia kol se ram-



Diksonari Kig Sisa vi Diksonari Loa savai Moses

serser. Kofafau pen kefafau naha ia kenkapwa
kig ramahaten pen mo in rasori kamsiai in.

Kig Sisa: In naghi isrmama ss ramoarimenu ia
nakur Rom fwe kupwen.

Kol: In kepwier ss ramserser pik. Kamo narim-
narime irs nenimenraha ruts pik remwhen ia
rig, ue nari krukwi pen ia nifregi isrmama, us
kwanari ss kamakwani.

Krep: Krep in nei riti kepwei rute muviris
ramwhen ia nekwus. Kamo waen ira. Raukus
nukwan ramo tipwen.

Kristo: Ia noagkiariien ssvei nskur Kris
fwe kupwan nipwran rani ms isrmama
so Kumweson rimorfi mos trerhi pehe i

ruvehe muvehimiru nsarmama. Noakur Isrel
hapik heni Iesu mo ripko mhs in Kristo, in

lsrmama ausr a. Mate narsien savai Iesu rino
nagkiariien me sovai profet tui me hauvehe

mhoauvsukus. Nopin Iesu rinstui ia nemhsien
iaﬁ?hi’ ramahaton ms Iesu in Kristo (Rom

Kwopun akwesakwes ikin: Nopin kamagkiari
ia kwopun akwesakwes ikin ia Niutestamen
nipwran ms kwopun nsha nermama hsiwen
ikin. Narimnari me hapkuts amasan mhs ikin.

Kwopun ikinan: Rum riti ia nskwai nimwas
saval Kumwesan.

Kwopun ikinan anan: Rum riti mwi ia nokwai
nimwa savei Kumwesan.

Loa soval Moses: Nogkiariien nsha Loa, us
Loa so kimerai, nipwran rani ms Kumwesan
rimauvei pen Loa me m nakur Isrel. Naghi

nakukus krirum ssmeme hamars ia Oltesta-
men. Naghinraha ia Bislama Jenesis, Eksodas,



Diksonari Mastat vii Diksonari Nakalasia

Levitikas, Namba, mine Dutronome. Nokukus
me naha krirum hamwhen ia nukune loa me
pam savanraha nakur Isrel.

Mastat: In nei so kauvei pen nunin ia
naveginien mo trapein amasan. Nunin rouihi

anan ia nuni nei me (Mat 13:31). .
Mesaea: Nipwran romwhen ia Kristo us Iamsati

[ermama. Kumwesan rinsrhi pehe ms tru-

vehe muvehimiru nsrmama. _ _
Nonimwin IKkinan: Nonimwin Ikinan in
Naonimwin i rimauku pen ti Tata Kumwessn

mine Tini. Kani in mo Iasitu (Jon 14:15-17).

Ramars ia reri nermama me i kamhoani
nipsrhienien ia Iesu Kristo (Rom 8:9).
IS\I%nir)nwin Ikinan in Kumwesan (Wok Me
Nonimwi nari so kamofwaki pen min:
Nonimwi nari nepwin kuvnhi nsrimiru
me irs, kuvnhi narmama irs, us kumwesan
kwarhakweorha me, us noari ops riti. In nari
riti se nearmama kamho ia nei, us aean riti, ua
ia kerusterei. Normama ho mamhasfwaki pen
minraha, mamhasvi nets ramevan ti nanimwi

nari me nsha. Kumwessn ramsmwoski noien
i narmama kamhasfwaki pen m nsnimwi nari

me. (Eks 20:4-5, Kol 3:5-6, Efes 5:5-6, 1Jon
5:21)

Nakalasia: Misi Watt rinakres nagkiariienifwe
kupwan. Nukune nagkiariien i nagkiariien
Krik s rani mo eklessia. Nipwran in i ms

normama me i Kumwesan rinskwein irsha
hsuvehe nermama me ssvenhi. Ia Inglis kani

nagkiariien i mos the Church. Bislama rani ms
Jyos. Nagkiariien me nepwin ia tans kamhoni
mo Nimwoafwaki. Mots kimaha iahamani ma



Diksonari Neai viii Diksonari Nitata so Kumwesan ramarimeanu ira

nakalasia me. Kwopun me nepwin iahamani

ms nousssimwinien savel nakalasia me. Ia-
hameni iaminha irs ms nsrmama tuhsukursn
mos Jyos savel Kumwesan ripko mhs nimwas

riti, mats kwa narmama. Kwopun larmama

karu ue kahar sovai Iesu housssimwin irsha
me ikin Iesu ramars ti nirsha ia kwopun nsha

nori auer a me nimweafwaki riti riwen (Mat
18:20).

Neai: In i kwopun kitaha nakalasia me tssuven
mhars fwe ikin kitaha Kumwessn ia nepin
riti. Neai ripko mhs neai ss samatoni mekwas
mine kemohau me irs, rekom. Neaiin kwopun
Kumwesan ramars ikin.

Nitoto ia neai: Ia nskukus Matiu rimorai
nagkiariien i nitste ia neiai nipwran ms nitste

so Kumwessn ramerimsnu irs (Mat 13:31-
33, Luk 13:18-20). Ia kwopun me nepwin

mwi ia Niutestamen nipwran ms kwopun
Kumwesan ramars ikin fwe ia neiai (Efes 2:6).
Nitoto so Kumweson ramorimonu iro:
Kumweson in Kkig ss ramesrimsnu rerin ia
narimnari me pam fwe ia neiai mine ia
tokure tiprens (Sam 145:13, Dan 4:34-35).
Ro iaminhi irs kitaha ssukuren niniien ma
nitste so Kumwessn ramerimenu ire rinars
raka nens tripkiwen mhs. Moate ia notsien
riti mwi kitaha sstoni me nitsts so Kumwessn
ramorimoanu irs ripkuvehe mhoihi. Narshaien

rasori ia tiprens i. Nermama kamhorui
nakwai Kumwesan. Setan ramo noien ikou
me savenhi. Kitaha sameitenhi ma nitats S
Kumweson ramerimenu irs trier pehe. Kig
So ramorimenu ia nitsts sevei Kumwessn in
naha Iesu. Nopin in truvehe mwi irs kitaha



Diksonari Naveginien Ikinan ix Diksonari Nimwas savei Kumwessn

tsoni mo, “Tokwtakwuni nsha Kumwesan
sakitaha truvehimiru kitaha! Tokwtakwuni
noaha in tro sstoni mos in rauvehi niskaiien,
nans, takwtakwuni nsha in ramerimanu!
Nana tokwteskwuni nsha Kristo ssvenhi tro
satoni mo in rasori ia narimnari me pam!”
(Rev 12:10). Normama sameame kamhoani
nipsrhienien ia Iesu Kristo tuhsuvnimwa

ia nitate naha. Irsha tuhamars rerin irsha
Iarimanu savenraha. Mats narmama Sememe
kamhasrui nokwai Kristo tuhspkuvnimws

mbhs ia nitata noha (Mat 25:34,36, 1Kor 6:9-11,
Rev 21:5-8).

Noveginien Ikinan: Kurirs Iesu remhs ia

nei kamarkuaui in rekwein nsrmama me
savenhi hauvehe mhani pari nari irsha min ia

naveginien asori savai Pasova. In rimsuvehi
bred mskwsen, muvei pen m nsrmama me
savanhi hani. Nans rimsuvehi waen, muvei
pen minraha henimwi. Bred mine waen
krouahatsn pen nemhsien ssvai Iesu. Kinousi
spune nipwran niten rinaiu tukutaha. Napin

tsani bred nana mhonimwi waen nosha kitaha
nakalasia me reritaha tramekeikei mirhi
nemhsien savonhi ia nei kamarkuaui. (Mak
14:12-26, Mat 26:17-30, Luk 22:7-23, 1Kor
11:23-25)

Nimws savoi Kumwesan: Fwe kupwasn nimwa

riti sevei Kumwesan rinsrer fwe tons Isrel
ia taon asori ssvenraha Jerusalem. Fwe

ikin, pris me saveal nakur Isrel hamasvi nets ti
naikuas rakaien narshaien me ssvei nermama
me savel Kumwesan. Mats ia nuk 70 naruagsn
me savai nekur Rom hsuvehe mhousi testesi
pam nimws naha. Nskwai nimws nsha rum



DiksonariNsveginien asorikanims PentekosxDiksonari Nui Asori Kalili, Nui Asori Taepirias

karu. Rum riti kani ms kwopun ikinan. Nans
rum riti mwi kani ms kwopun ikinan anan.

Noveginien asori kani ms Pentekos: Pentekos
in naveginien asoririti ssvei nakur Isrel. Irsha
hamo naveginien asori nsha napin 50 kurirs
naveginien asori kani mes Pasova. Nopin Iesu
rinamars ire nakur Isrel kamho nasveginien
asori nesha kamhosgnagini Kumweson ti
noveginien vi fwe nsmhien. Nspin noha
Pentekos, in nsha nspin Nenimwin Ikinan
rimauvehe irs mukuer ia reri nermama savei
Iesu (Wok Me 2:1-4, 20:16, 1Kor 16:8).

Noveginien asori kani ms Pasova: Pasova in
naveginien asori riti ssvai nakur Isrel. Irsha
hamo nasveginien asori nsha rerinraha ram-
rhi nepin neha Kumwessn rimoiri raka kaha
kupwan me ssvenraha ia tens Ijip. Ia nopin
naha rimoiri raka irsha irs in rousi spune
nipwnoti nekur Ijip me namritaik me, mats in
rapwoah nousi spune nipwnoti nakur Isrel me
ti nori ns mos hanahakwi pen nets ia kwarus ia

nimws me savanraha. Noien nsha Kumwessn
rino rahaten pen wok ss Iesu Kristo truvehe

mo muvehimiru nsrmama ia niten.

Noveginien asori soveal pret yis riwon irs: In
naveginien asori riti ssvai nokur Isrel. Napin
nakur Isrel hamoier fwe Ijip hamsuvani pret
naha yis riwen irs ms irsha tuhsuvani ak-
wauakw mos haier fwe Ijip ti nari ns mes bred
naha yis riwen irs ramafs akwauakw a. (Mat
26:17, Mak 4:1-12, Luk 22:1-7)

Nui Asori Kalili, Nui Asori Taepirias:
In nui asori riti fwe prehi ia tens Isrel



Diksonari Nuvehiien ninhum xi Diksonari Nuviien nets

Nopwomwisien sevenhi remwhen ia 22

kilometa. Nasoriien sasvenhi romwhen ia 12
kilometa. Mavi remwhen ia tesi. Peiau peiau

fwe ikin ssvenhi. Kani mo Lek Kenesaret ia
Luk 5:1. Ia Jon 6:1 naghin riti mwi Taepirias.

Nuvehiien ninhum: In noien riti ssvai nakur
Isrel hamo fwe tui muvehe meste pehe ipwet

mine. Rops ia noien i nakur ia Tens kamho.
Kupwen anan Kumwessn rino promes riti
irau Epraham mos in Kumwessn ssvenhi
nans Epraham mine nimwipwini me irsha
nipwneti Kumwessn me. Kumwessn rini pen
ti Epraham ia Jenesis 17 ms tukuvehi ninhum

m nerman Kkemri karen irsha ms irsha
nermama me sovenhi. Trini minus isrman
ratui muvehi nopin eit, kuvehi ninhum

min rahatsn pen me rauvehi nsvohagien
sa Kumwesan rimsuvei pen m Epraham. Ia
napin savai Oltestamen nuvehiien ninhum
ramahaten pen mes isrman in kwsnskwus
riti sevei Epraham. Mate Pol rahaten ms

noien ssvel nuvehiien ninhum ro neri auesr
a tokwtokwuni.  Nuvehiien ninhum_ko
ripkuvehi mho ik ikeven ia neai. Mats tikini

nipsrhienien ia Iesu Kristo pwoah Iesu ruvehi

raka norshaien ia rerim. Noien iaminha irs in
naha noien psrhien savai nuvehiien ninhum

m isrmama. (Rom 2:25-29, Kal 6:15-16, Kol
2:11)

Nuviien nets: Fwe LKkupwsn nsrmama
hamoauvehi narimiru me sspsmssps remwhen
ia mak, kau, us sipsip, mhauvehi mhsuvaen,
mhoauvei pen m pris me mos tuhsuvani smwesi
ia tekure nifats, mhovehi raka nsrshaien me



Diksonari PerelxiiDiksonari Pokis savai nagkiariien i Kumwessn rinsrihi terini sknekin

savenraha. Napin me nepwin mwikamhsuvei
pen nerimiru me iaminha irs ia tekure nifats
ti nagnaginiien Kumwessn irs. Mats trini

minus_ norimiru ss ramemhs us rersha ko
kapwsh nuvei penien m Kumwesan ia taekure

nifats sovenhi. Noien nsha ro nimtstien s
ramahaten pen mo nite Iesu traikuas raka

narohaien me.
Perel: In kepwier amasan riti ss ramsmak ia

nokwai nari riti fwe ia tesi kamo kwenari
ia nenimen mine nari krukwi pen ia nifregi

lsrmama.

PoKkis saveal nogkiariien i Kumwesan rinorihi
torini oknekin: Pokis i ramahatsn pen
Loa savei Moses. Loa nsha nagkiariien i
Kumwesan rinarihi torini sknekin, memri
nakur Isrel hsnamars irs fwe kupwan.
Kimauvrhokin pokis nsha ia timpa nene
kuvegi nikarkaren me ia kol. Ia nakwai pokis
noaha tekinari riti kino ia kol nsveginien nsha
kani ms mana rukuer irs. Rigi nei nsha rino
tihin mahaten pen Eron ms in pris, in mwi
ia nakwai pokis nsha. Korusterei mi ksru
nsha kimorai pen loa me ten ia nirau irau
mwi fwe ikin. Nopin nskur Isrel haier ia
kwopun riti mhsauvsn ia kwopun riti mwi,
nena mamhouvehi pokis i. Nspin hars ia
kwopun riti nens mhamri pen pokis nsha
ia nimwos tapolen ss ro ikinan. Pokis i mine
narimnari me ia nekwan irsha pam ho ikinan

ti nori ne mo irsha hemwhen ia nimtstien
riti kamats pen nagkiariien irs ss Kumwesan

rinarihi terini sknekin. Nopin hamosuvrhskin
nimws savai Kumwesan fwe Jerusalem, nans



Diksonari Paal xiii Diksonari Pris asori

pokis i ramamak fwe kwopun ss ro ikinan
anan ia nimws savei Kumweson. (Eks 25:10-
22,9:4,16:31-33, Hip 9:4-5, Rev 11:19)

Paal: Paal in kumwesan eikus riti ssvei nakur ia
Kenan. (Rom 11:4)

Pielsepul: Pielsepul in nsha Setan. Fwe
kupwen Farisi me homwoaki Iesu, mhoni
oraha in me ramokoui irapw nsremhs me
ila nermama ia niskailen ssvel Pielsepul.
Irsha hepkini mhs nipsrhienien ia Iesu mo
in ramakoui irapw nsremhs me ia nsrmama
ia niskailen savai Nenimwin Ikinan. (Mak
3:22,Luk 11:15)

Pris: Fwe kupwoan nokur Isrel hsier ia tens
I[jip, Kumweson riri pen irsha hsuven ia
tokuoar Sinae. Ia kwopun nsha in rini nekwan
mo irsha tuhsuvrhskin nimws tapolen riti.
Nonimwin ssvenhi tramerer pen ia nimwas
tapolen nsha ia nekwai rum ss ro ikinan
anan. Kumwesan rorpwi ragin ia Eron ms

in mine kwoanokwus savenhi tuhsuvehe
mho wok savei pris me. Irsha tuhosrer ia

nimwrhenhi Kumwessn mine normama me
savanhi, mhavi nets ti narshaien. Trini minus
nsarmama hokeikei mos tuhsuvei pen nari riti
m Kumwesan, pris me tuhsuvehi nari nsha
mhouvei pen tukwini ssvenraha ia tekure
nifats savaei Kumwessn. Ia napin savei Iesu fwe
kupwaen pris me kamho wok me iaminha irs
ia nimws savei Kumwesan fwe ia Jerusalem.
Mats ipwet mine pris asori anan sskitaha in
i Iesu Kristo. In spa ramerer ia nimwrhenhi

Kumwessn mine nermama me ssvenhi mavi
simwin iraha.

Pris asori: In pris riti ss ramsrimeanu ia pris me
nepwin savai nakur Isrel.

Pris asori anan: In pris kuatia a ss in rasori ia
pris me pam. Ia nuk me pam ia nepin kuatia a
in rauvehi nite sipsip muvnimws ia kwopun

so ro ikinan anan ia nimwe savei Kumwesan
moa 1truvehl raka narshaien me savai nakur
Isrel.

Profet: In isrmama riti ss Kumwessn rauvei
pen nogkiariien min ms trini irapw. Noapin
ripik profet me ia nepin sevei Oltestamen
kamhosni irapw narimnari me Ssmame
hapkuvehe mho ihi.

Sapat: In nspin savai nokur Isrel kamhafwaki
ira. Sapat ramo stat ia 6 klok ia Fraete ia
naruarsv meven meste Sapat ia nsruarsv ia 6
klok. Ia Sapat nermama hapko anan mhs wok
riti. Irsha hamapwis. Nepin nsha in nspin
ikinan ssvai nakur Isrel. Nagkiariien i sapat
ia nagkiariien saveai nokur Isrel fwe kupwean
nipwran rani me apwis. Fwe kupwan, napin
Kumwesan rino tiprens, Nokukus Ikinan rani
mo in rino wok napin sikis nsns napin se ro
sefen irs in ro sampam, mapwis. Nopin Sa
ro sefen irs ia nafwakiien in napin ssvenhi.
Nons loa me ssmome in rimesuvei pen m
Moses rani irapw mo napin ss ro sefen irs in
napin ikinan ssvenhi ss narmama me ssvanhi
tuhspwah noien wok riti irs. Nens noien ss
nsermama tuhapwis ia nspin nosha rinahatsn

raka mo irsha nsrmama me ssvei Kumwesan.
Ia Niutestamen, Iesu rimeni irapw ms in

ramorimoanu ia Sapat (Mat 12:8, Mak 2:28, Luk

6:5). Mbato nems asori me saval nokur Isrel
hamemweaki in ti nari ns ms in rino nermama
nepwin ssmasme hamemhs hasanin ia Sapat.

Nono irsha hani ms noien naha in rino rinsrui
loa. Noenos in ro mwi narimnari me nepwin

sam ame rerinraha rirhi mos ripkatukwatukw
mha mo tuko ia Sapat.

Sameria, iomos Sameria: Fwe kupwan nakur
Isrel hamamwaki nokur Sameria. Ia nopin

noha raknekin ti nakur Isrel mes tuhavsn fwe
imweai nekur Sameria ti nari ne mo ia natsien
sovenraha nakur Sameria iroha hamkemik ia
nomri Kumwesan. Trini minus haven fwe
imwanraha nans ircha mwi tuhamkemik.
Satusi: Iroha hamwhen ia pati riti. Nepwin
kamho wok seavai politik. Nepwin kamho

wok saval nuviien nets ia tokure nifats ssvai
Kumweson.  Nepwin kamhstui ti nimws

savel Kumwesan. Irsha nams asori me savei
nakur Isrel. Irsha hamesi pen a loa sovai

Moses ssmame kamhars fwe Jenesis, Eksodas,
Levitikas, Namba, mine Dutronome. Irsha
hani ms napin isrmama remhs rino sampam.
Nonimwin ko ripkeven mhs ia kwopun riti.
Irsha hani mwi ms nagelo me mine naremhs
me haiwon (Wok Me 23:8).

Setan: Nogkiariien i Setan rakupwen ia
nagkiariien Hipru. In nagkiariien ssvai nakur
Isrel. Nipwran me isremhs ss ramsmwaki
isrmama. Setan kupwan in agelo riti ssvei
Kumwesan. Moats Kumwesan rinorhi irapw
in ia neai ti neri ne mos in ramaruagen irau

Kumwesan ms in trerimenu ia Kumwesan
(Aes 14:12-15, Eks 28:11-19).

Sinae: In tekuer riti ia tens Ijip. Kwopun

nsha Kumwesan rimsuvei pen Loa sasvenhi m
Moses fwe ikin (Hip 12:18-24).

Tikon: In isrmama ss ramasitu ia nakala-
sia me ia nousssimwinien me Savenraha.
Kimakupwoan kuvehi uts tikon me mos tuhasitu

ianakalasia meia Wok Me 6:1-7. (Fil 1:1, 1Tim
3:8,10-12, Rom 16:1)

Vranda ssval Solomon: In kwopun riti ia
nimws savei Kumwessn. Kwopun nsha napin
me pam nems asori me saval nakur Isrel
kamhogkiari ia loa savei Kumwessn ikin. Ia
napin savai Iesu kino nopai asori ia kepwier
rukurau ia nimws ssvei Kumwessn. Fwe
imws kino tenifis ia nikaren me pam. Kwopun
naha nermama kamhsuvehi namri nsrimiru
me ikin ti nuviien nets irs. Kwopun nsha
kamavriwei mane me ikin. (Luk 9:45-46, Jon
2:14-16)

Wit: Nari riti romwhen ia rais. Ruts remwhen
ia nurhi moats ro nukwan. Kamokwaiskwali,
ramoasas mamoepwah tekin. Kamskwai testesi

kwankwan kamo flaoa irs.

